
ᖃᓄᐃᓐᓂᕆᓯᒪᔭᖓ: 

ᑐᕋᒐᐅᔪᑦ ᐱᔭᕆᐊᓖᑦ ᓄᓇᕗᑦ ᐅᒪᔪᓕᕆᔨᕐᔪᐊᒃᑯᑦ  

ᐊᕋᒍᑦ ᐊᕙᑎᑦ ᐊᓂᒍᕐᑐᑦ, ᓄᓇᕗᑦ ᐃᖃᓗᓕᕆᓂᕐᒧᑦ ᐊᐅᓚᓂᖏᑦ ᐱᕈᕐᓯᒪᓕᕐᒪᑕ ᑕᐃᒪᖓᑦ ᐊᖏᓂᕐᓴᐅᓕᕐᖢᑎᒃᓗ 

ᐱᔾᔪᑎᒋᓗᖑ ᐃᖃᓗᒐᓱᒃᑕᐅᔪᓐᓇᕐᑐᑦ ᑐᓂᔭᐅᖃᑦᑕᕐᓂᖏᑦ, ᑭᓇᐅᔭᕐᑖᓂᖏᑦ, ᑮᓇᐅᔭᒃᓴᐅᑎᖃᐅᕐᑐᑦ, 

ᐃᖃᓗᒐᓱᒍᓐᓇᕐᓂᖏᑦ ᐊᒻᒪᓗ ᐃᓄᐃᑦ ᐃᖃᓇᐃᔭᕐᑎᑕᐅᓂᖏᑦ. ᑖᒃᑯᐊ ᐱᕚᓪᓕᕐᑐᑦ ᑲᒪᓇᕐᒪᑕ ᐊᒻᒪᓗ 

ᐃᓕᓴᕆᔭᐅᔭᕆᐊᖃᕐᒪᑕ. ᑭᓯᐊᓂ, ᑖᒃᑯᐊ ᐃᖃᓗᓕᕆᓂᕐᒧᑦ ᐊᐅᓚᔪᑦ ᓇᓗᓇᕿᔪᒦᒻᒪᑕ ᒫᓐᓇ ᖃᐅᔨᒪᓇᖏᑦᑐᒥᓗ 

ᐃᖃᓗᓕᕆᓂᕐᒧᑦ ᑲᓇᑕᒥ ᑕᐃᒪᐃᑐᑐᓪᓗᑎᒃᓗ. ᐃᓚᒋᓪᓗᓂᐅᒃ ᐃᖃᓗᓕᕆᓂᖅ ᑮᓇᐅᔭᒃᓴᕋᓱᒃᑐᑦ ᐃᑲᔪᕐᑎᖐᖕᓂᒃᑯᑦ 

ᐊᐅᓚᓂᖃᕐᓗᓂ ᓄᓇᕗᑦ ᐊᖏᕈᑎᑦ ᒪᓕᒃᓗᒋᑦ, ᑭᓇᐅᔭᒃᓴᕐᕕᐅᔪᑦ ᑕᑎᒃᓴᕐᒪᑕ ᑐᓂᔭᐅᖃᑦᑕᕐᓂᕐᒥᓂᒃ ᐃᖃᓗᒐᓱᒋᐊᓕᒃᓂᒃ 

ᐅᕿᖏᓐᓂᖏᓐᓂᒃ ᒪᓕᒃᓯᒪᓪᓗᑎᒃᓗ ᑐᓂᔭᐅᖃᑦᑕᕐᑐᓄᑦ− ᑕᐃᒪᐃᑎᓪᓗᒍᓗ ᑮᓇᐅᔭᒃᓴᕐᓂᖓ− ᑮᓇᐅᔭᒃᓴᕐᕕᐅᔪᑦ 

ᐱᔪᓐᓇᕐᓂᖏᑦ. ᐊᓯᖏᓐᓂ ᑲᓇᑕᒥ ᐊᐅᓚᑕᐅᔪᑦ, ᑭᓇᐅᔭᒃᓴᕐᕕᐅᔪᑦ ᐱᖁᑎᖃᕐᒪᑕ ᐃᖃᓗᒐᓱᒃᑕᐅᔪᓐᓇᕐᑐᓂᒃ 

ᐅᕿᖏᓐᓂᖓᓂᒃ ᐊᒻᒪᓗ ᐃᒃᐱᒃᓇᐅᑎᑕᑐᐊᖑᓪᓗᓂ ᐊᓯᓪᓕᕐᑐᖃᕌᖓᑦ ᐱᔪᓐᓇᕐᑕᖏᑕ ᑲᑎᓪᓗᒋᑦ ᐊᕋᒍᒥ ᐊᕋᒍᒧᑦ.  

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᐊᐅᓚᑦᑎᒃᒪᑕ ᑕᒪᑐᒪᓂ ᐊᑐᕐᓗᒍ ᑐᓂᔭᐅᔪᑦ ᐊᑐᐊᒐᖏᓐᓂᒃ 

ᑭᓇᐅᔭᒃᓴᐅᑕᐅᓂᐊᕐᑐᑦ ᑕᕆᐅᕐᒥ ᐃᖃᓗᓕᕆᓂᕐᒧᑦ (ᐊᑐᐊᒐᑦ). ᓴᕿᑕᐅᓚᐅᕐᑐᑦ 2007, ᑖᓐᓇ ᐊᑐᐊᒐᖅ 

ᑎᑎᕋᕐᑕᐅᓚᐅᕐᑐᖅ ᓴᕿᑦᑎᓪᓗᑎᒃ “ ᓇᓕᒧᒋᒃᑐᒥᒃ, ᓴᕿᔮᕐᑐᒃᑯᑦ ᐊᒻᒪᓗ ᑐᓴᐅᒪᔭᐅᑦᑎᐊᕐᓗᓂ ᐊᐅᓚᓂᖓ ᐋᕿᒃᑕᐅᓗᓂ 

ᐱᔭᐅᔪᓐᓇᕐᓂᖓ ᐊᒻᒪᓗ ᑐᓂᔭᐅᖃᑦᑕᕐᓂᖏᑦ”. ᐅᕿᖏᓐᓂᖏᑦ ᑐᓂᔭᐅᖃᑦᑕᕐᑐᑦ ᐱᖁᔭᐅᔪᑦ ᐋᕿᒃᑕᐅᖃᑦᑕᕐᒪᑕ 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓄᑦ ᐃᓚᒋᓪᓗᓂᐅᒃ  ᒪᓕᒃᓗᒍ ᐃᖃᓗᓕᕆᓂᕐᒧᑦ 

ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᖏᑦ ᕿᒥᕈᕙᒃᓗᑎᒃ ᐱᓇᓱᒃᑐᓂᒃ ᐊᒻᒪᓗ ᐅᕙᓘᓐᓃᑦ ᐊᕋᒍᒥ ᐅᓂᒃᑳᕐᓯ ᒪᔪᓂᒃ.   

ᐊᑐᐊᒐᖅ ᕿᒥᕈᔭᐅᓚᐅᕐᑐᖅ 2012-ᒥ ᖃᐅᔨᒋᐊᕐᑕᐅᓚᐅᕐᑎᓪᓗᒋᑦ ᐃᖃᓗᓕᕆᓂᖅᒧᑦ ᐱᓕᕆᔪᑦ, ᐊᒻᒪᓗ 

ᐱᕕᒃᔪᐊᖑᖏᑦᑐᓂᒃ ᐋᕿᒋᐊᕐᑕᐅᓚᐅᕐᑐᑦ 2015. ᐱᒋᐊᕐᓂᖓᓂ 2016, ᐱᖃᑕ ᕿᒥᕈᔭᐅᓂᖓ ᐊᑐᐊᒐᐅᑦ 

ᐱᒋᐊᕐᑕᐅᓚᐅᕐᑐᖅ ᐊᔾᔨᒌᖏᑦᑐᑦ ᐊᑐᓕᕐᑎᑕᐅᓇᓱᒃᓂᖏᓐᓄᑦ ᐊᔪᓐᓇᕈᑕᐅᔪᑦ ᓇᓗᓇᐃᕐᑕᐅᓯᒪᔪᑦ. ᑖᓐᓇ 

ᐋᕿᒋᐊᕐᓂᖅ ᐅᐱᒋᔭᐅᓚᐅᕐᑐᖅ ᓄᓇᕗᑦ ᐃᖃᓗᓕᕆᓂᕐᒧᑦ ᐱᓕᕆᔪᓄᑦ ᐊᒻᒪᓗ ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ 

ᑲᑎᒪᔨᖏᓐᓄᑦ ᑕᒪᕐᒥᒃ ᐃᓚᐅᔪᓄᑦ ᐊᖏᕐᑕᐅᓚᐅᕐᒪᑦ ᐊᑐᐊᒐᖅ ᒪᓕᒃᓯᒪᔪᓐᓂᕐᓂᖓᓂᒃ ᐱᔭᕆᐊᖃᕐᑕᖏᓐᓂᒃ ᓄᓇᕗᑦ 

ᐃᖃᓗᓕᕆᓂᕐᒧᑦ ᐊᒻᒪᓗ ᐱᓗᐊᕐᑐᒥᒃ ᐱᓪᓚᕆᐅᔪᒥᒃ ᑐᕋᒐᒥᒃ ᒪᓕᒍᓐᓃᕐᓂᖓᓂᒃ.  

ᑖᓐᓇ ᕿᒥᕈᓂᐅᔪᖅ ᐱᒋᐊᓚᐅᕐᓯᒪᔪᖅ ᒪᐃ 2016. ᐅᖃᐅᓯᒃᓴᐅᔪᓂᒃ ᑭᖑᓪᓕᕐᒥ ᐱᓯᒪᓕᕐᑎᓪᓗᖏᑦ 

ᑎᒍᒥᐊᕐᑎᐅᔪᓂᑦ ᐅᑭᐅᒃᓵᖓᓂ 2016, ᐆᒪᔪᓕᕆᔨᕐᔪᐊᒃᑯᑦ ᐃᖃᓇᐃᔭᕐᑎᖏᑦ ᑎᑎᕋᕐᐸᓪᓕᐊᔪᒪᓕᕐᑎᓪᓗᒋᑦ 

ᐋᕿᒋᐊᕐᑕᐅᔪᓂᒃ. ᑭᓯᐊᓂ, ᐊᕋᒍᓕᒫᕐ ᐃᓚᓪᓗᒍ ᖄᖏᕐᑐᖅ ᖃᓄᐃᓕᒃᑲᓐᓂᕐᓯᒪᓇᓂ ᐊᑐᐊᒐᖅ 

ᐋᕿᒋᐊᕐᑕᐅᓂᐊᕐᓂᖓᓄᑦ ᑐᓴᕐᑎᑕᐅᓯᒪᓕᕐᑎᓪᓗᒋᑦ ᐃᖃᓗᓕᕆᓂᕐᒧᑦ ᑎᒍᒥᐊᕐᑎᐅᔪᑦ.  

ᐅᒃᐱᕈᓱᑦᑎᐊᓕᓚᐅᕐᑐᑦ ᐃᖃᓗᓕᕆᓂᕐᒧᑦ ᐱᓕᕆᔪᑦ ᐊᑐᐊᒐᕐᒧᑦ ᐊᔪᕈᑕᐅᔪᑦ ᓇᓗᓇᕐᓂᕆᔭᖏᓪᓗ 

ᐋᕿᒋᐊᑉᑕᐅᓂᐊᕐᓂᖏᓐᓂᒃ ᐱᔪᒪᔪᓂᒃ ᕿᓄᖓᓱᓚᐅᖏᓐᓂᖏᓐᓂ.  ᑭᓯᐊᓂᓕ ᑲᖔᕐᓇᕐᐳᖅ, ᐊᑕᐅᓯᖅ 

ᓴᕿᑕᐅᓯᒪᓕᕆᕐᑐᒃ ᕿᓄᖓᓲᑏᒃ ᐱᔪᒪᔪᓂᑦ ᐊᒻᒪᓗ ᐊᑕᐅᓯᕐ ᐊᕋᒍᒧᑦ ᐅᓂᒃᑳᕐᓯᒪᔪᓂᒃ ᑐᓂᔭᐅᓯᒪᓕᕐᑐᑦ ᐊᕋᓂ. ᐱᖃᑖ 

ᓴᕿᑦᑎᓂᕐ ᕿᓄᕐᖓᓲᑎᓂᒃ ᐱᔪᒪᔾᔪᑎ ᓄᖃᕐᑎᑕᐅᓚᐅᕐᑐᖅ ᓴᕿᓕᒐᒻᒪᕆᓕᕐᑎᓪᓗᒍ ᐊᑭᕋᕐᑐᕐᑕᐅᓂᖓᓄᑦ 

ᑎᒍᒥᐊᕐᑎᐅᔪᓄᑦ.  

 

ᕿᓄᖓᓱᒃᓂᖅ ᓱᕐᕋᒃᐸᓪᓕᐊᖏᑦᑐᒥᒃ ᐃᖃᓗᓕᕆᓂᕐᒧᑦ ᐱᓕᕆᔨᐅᔪᓄᑦ  

ᐅᑯᐊ ᑐᓂᔭᐅᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐱᔾᔪᑎᖃᕐᑐᑦ ᑐᑭᓯᑎᑦᑎᒋᐊᕐᖢᑎᒃ ᖃᓄᖅ ᑭᖑᕙᓯᒃᓂᖓ 

ᐋᕿᒋᐊᕐᑕᐅᓂᐊᕐᑐᓄᑦ ᐊᑐᐊᒐᕐᒧᑦ ᓴᕿᑦᑎᓯᒪᓂᖓᓂᒃ ᓇᓗᐱᕈᓱᒃᓂᕐᒥᒃ ᐃᖃᓗᓕᕆᓂᕐᒧᑦ ᐱᓕᕆᔨᐅᔪᓄᑦ ᐊᒻᒪᓗ 

ᐃᓗᐊᖏᓕᐅᕈᑕᐅᔪᓂᒃ ᑭᖑᓂᑦᑎᓐᓂ ᐊᑐᓕᖁᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᑎᑦ ᑲᑎᒪᔨᖏᓐᓄᑦ 

ᑲᔪᓯᑎᑕᐅᑐᐃᓐᓇᕐᒪᑕ. ᐊᒻᒪᓗᑦᑕᐅᖅ, ᐅᑭᐅᕐᑕᕐᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ Arctic Fishery Alliance L.P. 

(AFA) ᕿᓄᕐᖓᓱᒃᑐᑦ ᐊᑐᐊᒐᕐ ᐋᕿᒋᐊᕐᑕᐅᓂᐊᕐᓂᖓ ᓯᕗᓪᓕᐅᔾᔭᐅᖁᓪᓗᒍ ᐱᔭᕇᕐᑕᐅᓗᑎᒃᓗ 

ᐊᐅᔭᖑᓚᐅᖏᓐᓂᖓᓂ 2018 ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐱᔪᒪᔾᔪᑎᑦ ᓴᕿᑕᐅᖏᓐᓂᖏᓐᓂ 

ᐅᕙᓘᓐᓂᑦ ᐊᕋᒍᒧᑦ ᐅᓂᒃᑳᕐᓯᒪᔪᑦ ᓄᖃᖓᑎᑕᐅᓚᐅᑲᒃᓗᑎᒃ ᑭᓯᐊᓂ ᐊᑐᐊᒐᖅ ᐋᕿᒋᐊᕐᑕᐅᓯᒪᓕᕐᐸᑦ. 

ᑕᐃᒪᓐᓇᑦᑕᐅᖅ, ᐊᑐᓕᖁᔭᐅᔪᑦ ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᓐᓂᑦ ᐃᓱᒪᒋᔭᐅᖏᓚᐅᑲᒃᓗᑎᒃ ᑭᓯᐊᓂ 

ᐋᕿᒋᐊᕐᑕᐅᓚᐅᕐᑎᓪᓗᒍ ᐊᑐᐊᒐᖅ ᐊᑐᓕᕐᑎᑕᐅᓯᒪᓕᕐᐸᑦ.  

ᐱᔪᒪᔾᔪᑎᓂᒃ ᓴᕿᑦᑎᖃᑦᑕᕐᑎᓪᓗᒋᑦ ᐊᑐᐊᒐᖅ ᕿᒥᕈᔭᐅᕙᓪᓕᐊᑎᓪᓗᒍ ᓴᖑᔾᔪᑕᐅᓯᒪᒃᒪᑦ ᐃᖃᓗᓕᕆᓂᕐᒧᑦ 

ᐱᓕᕆᔨᐅᔪᓄᑦ ᐃᖃᓗᓕᕆᓂᕐᒥᒃ ᐱᓕᕆᐊᒥᒃᓄᑦ ᑲᔪᓯᑦᑎᐊᕐᑎᓐᓇᓱᒃᓗᒍ ᑮᓇᐅᔭᒃᓴᐅᑕᐅᓂᖓ ᐊᒻᒪᓗ ᐱᔭᕆᐊᖃᕐᒪᑦ 

ᐊᑭᓕᓯᒪᕙᒋᕐᓗᓂ ᐊᑐᕐᑕᐅᓂᐊᕐᑐᓂᒃ ᐃᖃᓗᓕᕆᓂᕐᒧᑦ ᐊᑐᓂ ᐃᖃᓗᓕᕆᔨᐅᔪᓄᑦ. ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 

ᐃᓕᖁᓯᕆᔭᒥᓂᒃ ᑲᔪᓯᒋᐊᑐᐃᓐᓇᕋᓱᒃᑎᓪᓗᒋᑦ ᐱᓇᓲᑎᑦ ᕿᒥᕈᔭᐅᓯᒪᓕᕐᑎᓪᓗᒋᑦ− ᐋᕿᒃᑕᐅᔪᑦ ᓱᓕᑦᑎᐊᕐᑎᓪᓗᒋᑦ 

ᐊᒃᓱᕈᕐᓇᕐᕋᓗᐊᕐᑎᓪᓗᒍ ᐊᑐᓕᕐᑎᑦᑎᓇᓱᒃᓗᓂ ᐊᑐᐊᒐᕐᒥᒃ ᐋᕿᒃᑎᐊᕐᓯᒪᖏᑦᑐᒥᒃ−ᑖᒃᑯᐊ ᐱᔪᒪᔾᔪᑎᑦ ᓱᓕ ᑎᓴᒪᐅᔪᓄᑦ 

ᑎᒍᒥᐊᕐᑎᐅᔪᓄᑦ ᐅᓗᕆᐊᓇᕐᑐᒦᑎᑕᐅᓂᖏᓐᓂᒃ ᐊᓯᓪᓕᕐᓂᐊᕈᑎᒃ ᑐᓂᔭᐅᖃᑦᑕᕐᑐᑦ.   

ᐅᓄᕐᓂᕐᓴᐅᔪᑦ ᓄᓇᕘᒻᒥ ᐃᖃᓗᓕᕆᓂᕐᒧᑦ ᐱᓕᕆᔪᑦ ᐊᑭᓖᓯᒪᒃᒪᑕ ᐊᑐᕐᓯᒪᓪᓗᑎᒃᓗ ᑮᓇᐅᔭᑲᓪᓚᒃᓂᒃ 

ᒥᓕᐊᖏᓐᓃᑦᑐᓂᒃ ᐅᒥᐊᕐᔪᐊᓄᑦ ᐊᓯᖏᓐᓄᓪᓗ ᐱᖁᑎᕐᔪᐊᓄᑦ ᓴᕿᑦᑎᓇᓱᒃᖢᑎᒃ ᐊᐅᓚᓂᖃᑦᑎᐊᕐᑐᒥᒃ 

ᐃᖃᓗᓕᕆᓂᕐᒥᒃ. ᑖᒃᑯᐊ ᐱᖁᑎᕐᔪᐊᑦ ᓴᑭᑕᐅᓯᒪᔪᑦ ᐱᔭᐅᓯᒪᔪᓪᓗ ᐊᔪᕐᓇᕈᓐᓃᕐᑎᑕᐅᓯᒪᔪᑦ ᐅᒃᐱᕈᓱᒃᖢᑎᒃ 

ᑎᒍᒥᐊᕐᑎᐅᔪᑦ ᐊᒻᒪᓗ ᐊᑐᕐᑐᐊᕐᑎᑦᑎᔨᐅᔪᑦ ᐃᖃᓗᓕᕆᓂᕐᒧᑦ ᑐᓂᔭᐅᖃᑦᑕᕐᑐᑦ ᐅᕿᖏᓐᓂᖏᑦ ᑕᐃᒪᓐᓇ 

ᑲᔪᓯᓂᐊᕐᕋᓱᒋᔭᐅᓪᓗᑎᒃ ᐊᑐᐊᒐᖅ ᓇᓕᒧᒋᒥᒃ ᐊᒻᒪᓗ ᑐᕋᒐᐅᔪᓂᒃ ᐊᑐᕐᓗᑎᒃ. ᐅᖃᐅᓯᐅᖃᐅᓂᖓᑐᑦ, 

ᓇᒥᑐᐃᓐᓇᖅ ᑲᓇᑕᒥ ᐱᑕᖃᖏᑦᑐᖅ ᖃᐅᔨᓴᕐᑕᐅᔪᒥᒃ ᑕᐃᒪᓐᓇᑎᖏ ᐱᑎᑕᐅᖃᑦᑕᕐᑐᑐᑦ ᑐᓂᔭᐅᖃᑦᑕᕐᑐᑦ 

ᐊᒻᒪᓗ ᑕᐃᒪᐃᑎᓪᓗᒍ, ᑮᓇᐅᔭᕐᑖᕕᒋᖃᑦᑕᕐᑕᖏᑦ. ᑲᔪᓯᓂᐊᕈᑦᑕ ᐱᕙᓪᓕᐊᓂᖓᓂᒃ ᑮᓇᐅᔭᓂᒃᓗ 

ᐊᑐᐸᓪᓕᐊᓗᑕ ᐃᖃᓗᓕᕆᓂᕐᒧᑦ, ᓱᕋᒃᐸᓪᓕᐊᖏᑦᑐᒥᒃ ᑕᐃᒪᓐᓇᑦᑕᐃᓐᓇᓕᔪᒥᒃ ᑕᑎᒋᔭᐅᔪᓐᓇᕐᑐᒥᒃ 

ᑐᓂᔭᐅᖃᑦᑕᕐᑐᓂᒃ ᐊᒻᒪᓗ ᑮᓇᐅᔭᕐᑕᖑᔪᓐᓇᕐᑐᓂᑦ ᐱᔭᕆᐊᖃᕐᑐᑦ. ᑲᔪᓯᓇᓱᒃᓗᓂ ᐊᑐᐊᒐᖅ 

ᐋᕿᑦᑎᐊᕐᓯᒪᖏᑎᓪᓗᒍ ᖃᐅᔨᒪᔭᐅᓪᓗᓂᓗ ᐋᕿᑦᑎᐊᕐᓯᒪᖏᓐᓂᖓᓂᒃ ᐃᒃᓗᖔᖓᓄᑦ ᐊᐅᓚᓐᓇᕐᒪᑦ. 

ᐃᒪᐃᒃᑯᓂ “ᓇᓕᒧᒌᒃᑎᑦᑎᓗᓂ, ᒪᑐᐃᖓᓗᓂ ᐊᒻᒪᓗ ᑐᓴᐅᒪᔭᐅᑦᑎᐊᕐᓗᓂ” ᐊᐅᓚᓂᖓ ᐱᔭᐅᖃᑦᑕᕐᓂᖏᑦ 

ᑐᓂᔭᐅᔪᑦ ᐅᕿᖏᓐᓂᖏᑦ ᐱᓯᒪᐃᓐᓇᕈᓐᓇᕐᓂᖏᓪᓗ ᑐᓂᔭᐅᔪᓂᒃ ᐊᐅᓚᓂᖓᑕ ᐃᓚᒋᖕᒪᒍ ᐃᖃᓗᓕᕆᓂᖅ 

ᑲᔪᓯᑎᓐᓇᓱᒃᓗᒍ, ᑕᐃᒪᐃᓐᓂᖓᓄᑦ ᐊᑐᐊᒐᖅ ᐋᕿᒃᑕᐅᔭᕆᖃᓪᓚᕆᒃᑐᖅ ᕿᓚᒻᒥᐅᔪᒃᑯᑦ.  

 

ᕿᓄᕐᖓᓱᒃᓂᖅ ᐱᖏᐊᒃᑲᓐᓂᖁᔨᓪᓗᑎᒃ ᓄᓇᕗᑦ ᐅᒪᔪᓕᕆᔨᕐᔪᐊᒃᑯᓐᓂᒃ ᐱᔾᔪᑎᒋᓪᓗᒍ ᑐᓂᓯᖃᑦᑕᕐᓂᖏᓐᓂᒃ  

ᐱᔾᔪᑎᒋᓪᓗᒋᑦ ᐊᑐᐊᒐᐃᑦ ᕿᒥᕈᔭᐅᓂᖓ ᑭᖑᕙᓯᒃᓂᖓᓄᑦ ᐊᒻᒪᓗ ᑲᔪᓯᕙᓪᓕᐊᖏᓐᓇᕐᖢᑎᒃ ᐱᔪᒪᓂᖏᓐᓂᒃ 

ᐱᓇᓱᒍᒪᔪᓂᒃ, ᐃᓚᖏᑦ ᑎᒍᒥᐊᕐᑎᐅᔪᑦ ᑐᓂᔭᐅᔪᓂᒃ ᓄᓇᕗᑦᒥ ᕿᓂᕐᐸᓪᓕᐊᓪᓗᑎᒃ ᐊᓯᐊᒍᑦ ᐊᖏᓂᕐᓴᒥᒃ 

ᑐᓐᓂᕆᔭᐅᔪᑎᒃᓴᒥᒃ. ᐅᒃᑐᑎᒋᓪᓗᒍ, ᐊᑕᐅᓯ ᑎᒍᒥᐊᕐᑎᐅᔪᖅ ᐱᔪᒪᓚᐅᕐᑐᖅ ᓇᖕᒥᓂᖅ ᑐᓂᓯᓪᓗᓂ ᓄᓇᕗᑦ 

ᐅᒪᔪᓕᕆᔨᕐᔪᐊᒃᑯᓐᓄᑦ ᑲᑎᒪᔨᑦ ᑲᑎᒪᑎᓪᓗᒋᑦ ᑲᑎᒪᕕᖓᓂ ᓯᑎᐱᕆ 2017 (RM003-2017). ᐅᓂᒃᑳᓚᐅᕐᑎᓪᓗᒋᑦ 

ᖃᓄᐃᓐᓂᕆᓯᒪᔭᕐᒥᓂᒃ ᐃᖃᓗᓕᕆᓂᕐᒧᑦ ᐱᓕᕆᔨᐅᓪᓗᑎᒃ, ᐊᒻᒪᓗ ᐅᖃᐅᓯᕆᓪᓗᓂᒋᑦ ᑮᓇᐅᔭᑎᒍᑦ ᐱᔭᐅᓯᒪᔪᑦ, 

ᐅᓂᒃᑳᕆᐊᕐᑐᕐᓯᒪᔪᖅ ᓇᓗᓇᖏᑦᑎᐊᕐᖢᓂ ᐅᖃᓚᐅᕐᑐᖅ ᑎᒍᒥᐊᕐᑎᐅᓂᕐᒥᓂᒃ ᕿᓂᕐᓂᕋᕐᖢᓂ “ ᓄᓇᕗᑦ 

ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᔪᒪᔾᔪᑎᖓ ᐊᖏᓂᕐᓴᒥᒃ ᑐᓐᓂᕆᔭᐅᔪᒪᓂᖏᑦ ᓇᓗᓇᐃᕐᑕᖁᓪᓗᒍ”.  

ᐅᑭᐅᕐᑕᕐᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐅᒃᐱᕈᓱᓪᓚᕆᒃᑐᑦ ᑕᐃᒪᐃᑐᖃᕐᑎᓪᓗᒍ ᑕᒻᒪᖓᓂᖓᓂ ᐊᒻᒪᓗ 

ᐊᑐᐊᒐᐅᑦ ᒪᓕᒃᑕᐅᓂᖓᓂᒃ ᐊᑐᖏᓐᓂᖓᓂᒃ ᓇᓕᒧᒌᒃᑐᒃᑯᑦ ᐱᑎᑦᑎᔭᕆᐊᖃᕐᓂᖏᓐᓂᒃ. ᑕᐃᒪᐃᑎᓪᓗᒍ  

ᖃᓄᐃᓕᐅᒃᑲᓐᓂᕈᓐᓇᐃᓪᓕᒐᑦᑕ ᑭᓯᐊᓂ ᐅᖃᐅᓯᕆᓗᒍ ᑕᓐᓇ ᓈᒻᒪᖏᑦᑐᒃᑯᑦ ᐊᐅᓚᓂᐅᔪᖅ ᐊᒻᒪᓗ  ᐱᒋᐊᒃᑲᓐᖁᔨᓪᓗᑕ 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑐᕋᖓᓕᐅᖁᓪᓗᒋᑦ ᑐᓴᐅᒪᔭᐅᔪᒃᑯᑦ ᐊᒻᒪᓗ ᓇᓕᒧᒌᒃᑎᑦᑎᓂᒃᑯᑦ ᑐᓂᓯᖃᑦᑕᕐᓂᖏᑕ 

ᐊᐅᓚᓂᖓ ᑕᐃᒪᓐᓇᑦᑕᐃᓐᓇᐅᔪᒥᒃ ᐊᐅᓚᓂᖃᓕᖁᓪᓗᒍ ᐃᖃᓗᓕᕆᓂᐅᔪᖅ.  

ᑐᓂᓯᖃᑦᑕᕐᓂᖏᑦᑕ ᐊᐅᓚᓂᖓ ᓄᓇᕗᑦᒥ ᐊᒥᐊᒃᑯᖃᖏᑦᑐᑐᑦ ᐊᐅᓚᓂᖃᕐᒪᑦ. ᑭᓯᐊᓂ ᐅᓄᕐᓯᒋᐊᕐᑕᐅᒃᐸᑕ 

ᐱᔭᐅᔪᓐᓇᕐᓂᖏᑦ ᐃᖃᓗᓕᕆᓂᕐᒧᑦ, ᑎᓴᒪᐅᔪᑦ ᒫᓐᓇ ᑎᒍᒥᐊᕐᑎᐅᔪᑦ  ᐊᒻᒪᓗ ᓄᑖᖑᔪᖅ ᓴᕿᑕᐅᓕᓵᕐᑐᖅ 

ᑕᓪᓕᒪᒋᔭᐅᓂᐊᕐᑐᖅ (ᕿᑭᕐᑕᓂ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᖏᖏᑦ) ᐱᓂᕐᓴᐅᓇᓱᒃᓂᐊᕐᒥᒃᒪᑕ ᐱᔭᐅᓯᒪᔪᓂᒃ 

ᐃᓚᖓᐃᓗᑎᒃ ᓇᑖᕐᓇᕐᒧᑦ ᐅᕙᓘᓐᓃᑦ ᑭᖑᖕᐸᖕᓄᑦ ᐱᔭᐅᔪᓐᓇᕐᑐᓂᑦ. ᐊᖏᓕᒋᐊᕐᑕᐅᒍᓂ ᐃᓚᖓ ᐱᖃᑦᑕᕐᑐᑦ 

ᑐᓂᔭᐅᒍᓂ ᐊᓯᖏᑦ ᑭᓯᐊᓂ ᐃᓚᖓᕐᑕᐅᓗᑎᒃ. ᑕᐃᒪᐃᓐᓂᖓᓄᑦ, ᐊᑐᓂ ᐱᓇᓱᑎᖃᕐᑐᑦ ᐊᒻᒪᓗ ᐊᕋᒍᒧᑦ ᐅᓂᒃᑳᖏᑦ 

ᖃᐅᔨᒪᔾᔪᑕᐅᓂᐊᕐᒪᑦ ᐱᓂᕐᓴᐅᓂᖏᓐᓂᒃ ᐱᖏᓐᓂᕐᓴᐅᓂᖏᓐᓂᒃᓗ ᑮᓇᐅᔭᒃᓴᐅᑕᐅᔪᑦ ᐊᐅᓚᓂᖓᓂᑦ.  

ᐊᑐᓂ ᓴᕿᔮᕐᑎᑕᐅᔪᑦ ᐱᔪᒪᔾᔪᑎᑦ ᐃᓱᓕᑎᑕᐅᖃᑦᑕᕐᒪᑕ ᑐᓂᔭᐅᑐᐃᓐᓇᕐᖢᑎᒃ ᐱᓚᐅᕐᓯᒪᓂᖏᑦ ᒪᓕᒃᑕᐅᓪᓗᑎᒃ, 

ᖃᓄᑎᒋ ᓱᓕᑎᒋᒐᓗᐊᕈᑎᒃ, ᐱᔾᔪᑕᐅᓯᒪᔪᖅ ᑎᒍᒥᐊᕐᑎᐅᔪᓂᑦ ᐊᐱᖁᑕᐅᓪᓗᓂ ᖃᓄᐃᒻᒪᑦ ᐱᓇᓱᑎᒥᒃ ᐱᔪᒪᒃᒪᖓᑕ. 

ᑕᐃᒪᐃᑎᓪᓗᒍ ᑲᒪᓇᖏᑦᑐᖅ ᐃᓚᖓ ᑎᒍᒥᐊᕐᑎᐅᔪᖅ ᐅᖃᕆᐊᕐᑐᕐᓯᒪᓚᐅᕐᑐᖅ ᓄᓇᕗᑦ ᐅᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ ᓯᑎᐱᕆᒥ ᐱᔪᒪᓂᕋᕐᖢᓂ ᑐᓐᓂᕆᔭᐅᔪᒪᓪᓗᓂ. ᑕᓐᓇ ᐃᓱᒪᒋᓪᓗᒍ, ᑭᓱᓂᒃᓕ ᐱᑕᖃᕐᐸᑦ ᐱᔪᒪᓕᕈᑎᒃᓴᓂᒃ 

ᒪᓕᒋᐊᓕᒃᓂᒃ ᐊᐅᓚᓂᖓᓂᒃ ᖃᐅᔨᒪᓇᕐᑎᓪᓗᒍ ᓇᓕᒧᒌᒃᑐᒃᑯᑦ ᐱᑎᑦᑎᖃᑦᑕᖏᑎᓪᓗᒋᑦ?  

ᐊᖏᕐᑕᐅᒍᓂ ᐱᔪᒪᔭᐅᔪᖅ ᐅᖃᕆᐊᕐᑐᕐᓯᒪᓗᓂ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐱᒃᑲᓐᓂᕈᒪᓂᕐᒥᓂᒃ ᐃᓚᔪᒪᓂᕐᒥᓂᒃ 

ᑐᓂᔭᐅᖃᑦᑕᕐᑐᓂᒃ ᓇᓗᓇᖏᔾᔪᑕ ᐅᓂᐊᕐᑐᖅ ᐊᑐᐊᒐᖅ ᑐᓂᓯᓂᕐᒧᑦ ᓴᓂᖁᑕᒃᓴᐅᓂᖓᓂᒃ. ᐊᒻᒪᓗᑦᑕᐅᖅ, ᐃᓚᖓᑦ 

ᐃᖃᓗᓕᕆᓂᕐᒧᑦ ᐱᓕᕆᔪᖅ ᐊᖏᒃᓕᒋᐊᕐᑕᐅᒍᓂ ᐊᓯᖏᑦ ᐃᓚᖓᕐᑕᐅᒐᔭᕐᓂᖏᓐᓄᑦ, ᑖᒃᑯᐊ ᐊᓯᖏᑦ ᐃᖃᓗᓕᕆᓂᕐᒧᑦ 

ᐱᓕᕆᔨᐅᔪᑦ ᐅᖃᕆᐊᕐᑐᕈᒪᓕᕋᔭᕐᒪᑕ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᓐᓄᑦ, ᐊᔾᔨᒌᒥᒃ ᓇᓕᒧᒌᒥᒃ ᐱᑎᑕᐅᔭᕆᐊᖃᕐᓂᖏᓐᓄᑦ 

ᐱᔾᔪᑎᖃᕐᓗᑎᒃ ᓇᖕᒥᓂᕐᓗ ᓴᐳᑎᓯᒪᓇᓱᒃᓗᑎᒃ ᑮᓇᐅᔭᒃᓴᐅᑎᒥᓂᒃ. ᑕᐃᒪᐃᓕᐅᖏᓪᓗᑕᓕ ᐅᑭᐅᕐᑕᕐᑐᒥ 

ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐊᐱᕆᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᓐᓂᒃ ᖃᐅᔨᒪᖁᓪᓗᒋᑦ ᐅᓗᕆᐊᓇᕐᓂᖓᓂᒃ 

ᓇᖕᒥᓂᖅ ᐅᐸᒍᑎᓗᑎᒃ ᐱᔪᒪᖃᑦᑕᕐᓂᐅᔪᖅ, ᐊᒻᒪᓗ ᐃᒪᐃᓕᐅᖓᖁᔨᕗᑦ ᐱᓕᕆᖃᑎᒋᔭᐅᓗᑎᒃ ᐃᖃᓗᓕᕆᓂᕐᒧᑦ 

ᑎᒍᒥᐊᕐᑎᐅᔪᑦ ᓄᓇᕗᒻᒥ ᐊᓯᖏᓪᓗ  ᑎᒍᒥᐊᕐᑎᐅᔪᑦ ᐋᕿᒃᓯᓗᑎᒃ ᓇᓕᒧᒌᒃᑐᒃᑯᑦ ᐊᔾᔨᒌᒃᑎᑕᐅᓗᑎᒃ ᑐᕋᒐᖃᑦᑎᐊᕐᓗᑎᒃᓗ 

ᐊᑐᐊᒐᕐᒥᒃ ᑐᓂᓯᓂᕐᒧᑦ.  

ᑲᔪᓰᓐᓇᕐᑐᑦ ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ ᑲᑎᔨᖏᑕ ᐊᔪᕈᑎᖏᑦ  

ᐱᔪᒪᐃᓐᓇᕐᓂᖏᑦ ᕿᓄᕐᖓᓲᑎᓂᒃ ᑐᓂᔭᐅᓂᐊᕐᑐᓂᒃ ᐊᒻᒪᓗ ᐊᕋᒍᒥ ᐅᓂᒃᑳᕐᑕᐅᓯᒪᔪᓂᒃ ᑕᐃᒪᖓᑦ 

ᐊᑐᐊᒐᖅ ᐱᓕᕆᐊᖑᓚᐅᕐᑎᓪᓗᒍ ᐊᕋᖑ ᐅᖓᑖᓂ ᐊᓂᒍᕐᑐᖅ ᐃᓱᒫᓗᑕᐅᕙᓪᓕᐊᒃᒪᑦ ᐃᖃᓗᓕᕆᔨᐅᔪᓄᑦ 

ᐊᑐᐊᒐᖅ ᐊᑐᓕᕐᑎᑕᐅᓂᐊᕐᓂᖓᓂᒃ. ᓯᕗᓪᓕᕐᒥ ᐅᖃᐅᓯᕆᓗᒍ, ᐊᑐᐊᒐᖅ ᒫᓐᓇ ᐱᔭᕆᐊᖃᕐᑎᑦᑎᒃᒪᑦ 

ᐊᑕᐅᓯᕐ ᑎᒃᑯᐊᕐᑕᐅᓯᒪᓗᓂ ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᑏᑦ ᑲᑎᒪᔨᖏᓐᓄᑦ ᒐᕙᒪᒃᑯᑦ ᓄᓇᕗᑦ ᐊᒻᒪᓗ 

ᓄᓇᕗᑦ ᑐᙵᕕᒃᑯᑦ “ᐃᖃᓗᓕᕆᓂᕐᒧᑦ ᖃᐅᔨᒪᔨᒋᔭᐅᓗᑎᒃ”. ᑲᑎᒪᔨᐅᔪᑦ ᖃᐅᔨᒪᔪᕐᑕᖃᖁᓪᓗᒍ 

ᐃᖃᓗᓕᕆᓂᕐᒧᑦ ᑮᓇᐅᔭᒃᓴᐅᑕᐅᔪᒧᑦ ᐱᓪᓚᕆᐅᕗᖅ ᐊᔾᔨᒌᒥᒃ ᓇᓕᒧᒋᒥᒃ ᐱᑎᑕᐅᖃᑦᑕᕐᓂᐊᕐᑎᓪᓗᒋᑦ 

ᑐᓂᔭᐅᔪᑦ ᐊᐅᓚᓂᖏᓐᓄᑦ. ᒪᓐᓇᐅᔪᖅ, ᑲᑎᒪᔨᐅᔪᑦ ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᖏᑦ 

ᒪᓕᒃᓯᒪᖏᒻᒪᑕ “ ᐃᖃᓗᓕᕆᓂᕐᒧᑦ ᖃᐅᔨᒪᔨᒋᔭᐅᓗᑎᒃ” ᒪᓕᒐᒥᒃ. ᖃᓄᐃᒻᒪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᑲᔪᓰᓐᓇᕐᐸᑦ ᐱᔭᕆᐊᖃᕐᓂᕆᔭᖓ ᐊᑐᐊᒐᕐᒥᒃ ᒪᓕᒃᑕᐅᓇᓂ.  

ᐱᕙᓪᓕᐊᑎᑦᑎᓂᖅ ᐊᒻᒪᓗ ᐱᓯᒪᐃᓐᓇᕐᓂᖅ ᐱᔪᓐᓇᕐᑕᖏᓐᓂᒃ ᓄᓇᕗᑦᒥ ᐊᒃᓱᕈᕐᓇᐅᑕᐅᒪᑦ ᐱᓕᕆᔨᐅᔪᓄᑦ ᐅᓄᕐᑐᓄᑦ. 

ᑕᐃᒪᐃᑎᓪᓗᒍ, ᐊᑐᓕᖁᔨᓪᒪᕆᒃᑐᒍᑦ ᐊᑐᐊᒐᖅᒥᒃ ᐱᔾᔪᑎᖃᕐᑎᓪᓗᒋᑦ ᐅᖃᐅᓯᐅᓚᐅᕐᑐᑦ ᐊᒻᒪᓗ ᑎᑎᕋᕐᓯᒪᔪᒃᑯᑦ 

ᑐᓂᔭᐅᖃᑦᑕᕐᑐᑦ ᑕᒫᓂᕆᔪᒃᑯᑦ ᐃᒻᒥᓂᕐᓱᕐᑐᒃᑯᑦ ᖃᐅᔨᓴᕐᑕᐅᖁᓪᓗᒍ ᐃᖃᓗᓕᕆᓂᕐᒧᑦ ᐅᖃᐅᔨᔾᔨᒋᐊᕐᑎᑦ ᑲᑎᒪᔨᖏᑦ 

ᕿᒥᕈᓂᐊᕐᑎᓪᓗᒋᑦ ᑐᓂᓯᖃᑦᑕᕐᓂᐅᔪᒥᒃ ᐊᒻᒪᓗ ᐅᓂᒃᑳᓕᐊᖑᔪᑦ ᐊᕋᒍᒧᑦ ᖃᐅᔨᒪᔪᖃᖏᑎᓪᓗᒍ “ᐃᓗᐊᓃᑦᑐᓂᑦ” ( ᓱᕐᓗ 

ᐃᖃᓇᐃᔭᕐᑎᖏᓐᓂᑦ ᒐᕙᒪᒃᑯᑦ ᐅᕙᓘᓐᓂᑦ ᑐᙵᕕᒃᑯᑦ). ᑮᓇᐅᔭᒃᓴᐅᑕᐅᔪᖅ ᐃᖃᓗᓕᕆᓂᕐᒧᑦ ᐃᒃᐱᒃᓂᕐᑎᑕᐅᓯᒪᔪᑦ 

ᐊᑐᐊᒐᕐᒧᑦ ᑮᓇᐅᔭᓂᒃ 100 ᒥᓕᐊᓂᒃ ᓴᕿᑦᑎᖃᑦᑕᕐᒪᑕ ᐊᕋᒍᑕᒫᑦ. ᑕᐃᒪᐃᓐᓂᖓᓄᑦ, ᐱᓪᓚᕆᐅᕗᖅ ᐊᑐᓕᖁᔭᐅᔪᑦ 

ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᖏᓐᓂᑦ ᐱᔾᔪᑎᒋᓪᓗᒍ ᑐᓂᓯᓂᕐᒧᑦ ᐃᖃᓗᒐᓱᒃᑕᐅᓂᐊᕐᑐᓂᒃ 

ᐋᕿᑦᑎᐊᕐᓯᒪᔭᕆᐊᖃᕐᑐᖅ ᐃᓚᓕᐅᑎᓯᒪᑦᑎᐊᕐᓗᑎᒃ ᐅᖃᐅᓯᐅᓯᒪᔪᑦ ᐋᕿᒃᑕᖏᓪᓗ ᐃᒃᐱᒃᓇᐅᑎᖃᕐᑕᕐᓂᖏᓐᓄᑦ 

ᖃᐅᔨᒪᓗᑎᒃ ᐊᐅᓚᓂᖓᑕ ᐸᕐᓇᐅᑎᖏᓐᓄᑦ ᑮᓇᐅᔭᐃᓪᓗ ᒥᓕᐊᖏᓐᓃᑦᑐᑦ ᐱᖁᑎᕐᔪᐊᓄᑦ ᐊᑐᕐᑕᐅᔪᑦ ᐱᒋᔭᐅᔪᓪᓗ 

ᐃᓱᒪᒋᔭᐅᓗᑎᒃ ᑎᒍᒥᐊᕐᑎᐅᔪᑦ ᐱᒋᔭᖏᑦ.  

ᑭᖑᓪᓕᕐ ᐅᖃᐅᓯᒃᓴᖅ ᐃᓱᒫᓗᑕᐅᓯᒪᔪᖅ ᑲᔪᓰᓐᓇᕐᑐᖅ ᐱᔾᔪᑎᒋᓪᓗᒍ ᐊᒃᓱᕈᕐᓇᕐᓂᖓ ᐃᖃᓗᓕᕿᓂᕐᒧᑦ ᐅᖃᐅᔾᔨᒋᐊᕐᑎᑦ 

ᑲᑎᒪᔨᖏᑦ ᐊᑐᕋᓱᒃᑎᓪᓗᒋᑦ ᐊᑐᐊᒐᕐᒥᒃ ᐱᔭᕆᐊᕐᓂᖓᓂᒃ. ᑕᒪᕐᒥᒃ ᑎᒍᒥᐊᕐᑎᐅᔪᑦ ᐊᖏᖃᑎᒋᒃᓯᒪᔪᑦ ᐃᓚᖏᑦ 

ᐊᑐᐊᒐᕐᒦᑦᑐᑦ ᓇᓗᓇᓗᐊᕐᓂᖏᓐᓄᑦ ᐊᔾᔨᒋᒥᒃ ᓇᓕᒧᒋᒥᒃ ᐱᑎᑕᐅᔪᓐᓇᖏᒻᒪᑕ ᐊᑐᕋᓱᒃᑲᓗᐊᕐᓗᒋᑦ. ᑭᓯᐊᓂ, 

ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᑎᑦ ᑲᑎᒪᔨᖏᑦ ᐊᐱᕆᔭᐅᓯᒪᔪᑦ ᐊᑐᖁᔭᐅᓪᓗᒃ ᑐᑭᓯᓇᑦᑎᐊᖏᒃᑲᓗᐊᕐᑎᓪᓗᒍ 

ᐊᑐᐊᒐᕐᒥᒃ ᐱᖓᓱᐃᕐᓱᕐᖢᑎᒃ ᑕᒪᑐᒪᓂ ᐊᕋᒍᓚᐅᕐᑐᒥ. ᑕᐃᒪᐃᓂᖓᓄᑦ, ᑲᑎᒪᔨᐅᔪᑦ ᓇᖕᒥᓂᖅ ᑐᑭᓯᔭᕐᒥᓂᒃ ᐊᑐᕐᖢᑎᒃ 

ᐊᑐᓕᖁᔨᖃᑦᑕᕐᓯᒪᔪᑦ. ᑕᐃᒪᐃᑎᓪᓗᒍ ᓴᕿᑦᑎᔾᔪᑕᐅᓯᒪᒃᒪᑕ ᑐᓴᐅᒪᑎᑦᑎᖏᓪᖢᑎᒃ ᐊᒻᒪᓗ ᐋᔾᔨᒋᖏᑦᑐᒃᑯᑦ 

ᐊᐅᓚᓂᖃᕐᖢᑎᒃ ᕿᒥᕈᓂᖏᑦ.  

ᐆᑐᑎᒋᓪᓗᒍ, ᓄᓇᕗᑦ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᖃᖓᑦᑎᐊᖑᓚᐅᕐᑐᖅ ᓴᕿᑦᑎᓚᐅᕐᒪᑕ ᑐᓴᒐᒃᓴᐅᔪᓂᒃ 

ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᑎᑦ ᑲᑎᒪᔨᖏᑕ ᐊᑐᓕᖁᔭᖏᓐᓂᒃ ᐊᕋᒍᖓᓂ 2016 ᐊᕋᒍᒥ ᐅᓂᒃᑳᓕᐊᖏᓐᓂ. ᑖᒃᑯᐊ 

ᐊᑐᓕᖁᔭᐅᔪᑦ, ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᖏᑦ ᑐᑭᓯᓇᕐᓯᑎᑕᐅᒋᐊᕐᖢᓂ ᐊᒻᒪᓗ 

ᐊᔪᓕᕈᑕᐅᕚᓪᓕᕐᓗᓂ ᑐᑭᖓ “ᑕᖏᓕᒃᒥᒃ ᐃᑲᔪᑎᑦ” ᑮᓇᐅᔭᒃᑯᑦ ᑐᓐᓂᖁᑕᐅᔪᑦ ᓄᓇᒃᓄᑦ ᐱᖁᑎᖃᕐᑎᐅᔪᓄᑦ. 

ᑕᐃᒪᐃᓕᖓᒐᓗᐊᕐᑎᓪᓗᒍ ᕿᒥᕈᔭᐅᓂᖓᓄᑦ ᑎᑎᕋᕕᒃᓴᖅ ᐊᒻᒪᓗ ᑐᓂᔭᐅᓂᖏᓐᓄᑦ ᐊᑐᐊᒐᖅ ᐅᖃᕐᓯᒪᓪᓗᓂ “ 

ᑐᓂᑲᐅᑎᒋᓗᒍ ᐃᑲᔫᑎ” ᐃᒪᐃᓕᖓᖏᒻᒪᑦ “ᑕᖏᓕᒃᒥᒃ ᐃᑲᔪᑎᑦ” , ᑕᓐᓇ ᑐᑭᓯᐊᖑᔪᖅ ᐱᖃᓯᐅᑎᓯᒪᖏᒻᒪᑦ 

ᐃᑲᔪᑕᐅᒐᔭᕐᑐᑦ ᐅᓄᕐᑐᑦ ᒪᓕᒃᓗᒍ ᐊᑐᐊᒐᖅ ᐱᔭᕆᐊᖃᕐᓂᖏᑦ. ᑎᑎᕋᕐᓯᒪᔪᒥ 7.3 ᐃᑲᔫᑎᑦ ᓄᓇᓅᒻᒥᐅᓄᑦ ᐅᖃᕐᓯᒪᒃᒪᑦ 

“ᐆᒃᑐᑕᐅᔪᑦ ᑐᓂᑲᐅᑎᒋᓗᒍ ᐃᑲᔫᑎᑦ ᑮᓇᐅᔭᑎᒍᑦ ᐃᑲᔪᑕᐅᓗᑎᒃ ᓄᓇᓕᐅᔪᓄᑦ, ᑮᓇᐅᔭᑎᒍᓪᓗ ᐊᐅᓚᔾᔪᑕᐅᔪᓄᑦ 

ᐱᕙᓪᓕᐊᓂᖓᓄᑦ ᐊᒻᒪᓗ ᐃᓕᓐᓂᐊᕐᑎᑦᑎᓂᕐᒧᑦ, ᖃᐅᔨᓴᕐᓂᕐᒧᑦ, ᓯᒃᔭᕐᐸᓯᒃᒥ ᐃᖃᓗᓕᕆᕕᒃᒥᒃ ᐊᒻᒪᓗ ᐱᖁᑎᕐᔪᐊᓄᑦ”  

ᑖᓐᓇᑐᐊᖑᖕᒪᑦ ᑐᑭᓕᐅᕐᑕᐅᔪᖅ ᐊᑐᐊᒐᕐᒥ ᖃᓄᖅ ᐃᑲᔫᑎ ᑐᑭᖃᕐᒪᖔᑦ. ᐅᖃᕐᓯᒪᓂᖃᖏᑦᑐᖅ ᑐᑭᖏᓐᓂ ᐃᒪᓐᓇ “ 

ᑮᓇᐅᔭᑎᒍ ᐃᑲᔫᑎ” ᑎᑎᕋᕐᓯᒪᖏᑦᑐᕐᓘᓐᓃᑦ; ᐃᓱᒪᒋᔭᐅᔪᓐᓇᕐᑐᖅ ᓄᓇᓕᒃᓄᑦ ᐃᑲᔪᑕᐅᓂᖓᓂᒃ. ᐊᒻᒪᓗᑦᑕᐅᖅ, 

ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᑎᑦ ᑲᑎᒪᔨᖏᑦ ᐅᖃᕐᓯᒪᒃᒪᑕ “ᐅᖃᐅᓯᐅᔪᓐᓇᕐᑐᖅ ᖃᓄᕐᑑᕈᑕᐅᓗᓂ” ᖃᐅᔨᓴᕐᓂᖅ 

ᐃᓱᒪᒋᔭᐅᔭᕆᐊᖃᕐᒪᖔᑦ ᐃᑲᔪᑕᐅᓂᖓᓂᒃ ᑐᑭᖓᓂᑦ.  

ᑕᐃᒪᐃᑎᓪᓗᒍ ᐊᓯᖏᓪᓗ ᑐᑭᓯᔭᐅᔪᑦ, ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᑏᑦ ᑲᑎᒪᔨᖏᑦ ᓴᕿᑦᑎᓯᒪᒃᒪᑕ ᑐᓂᔭᐅᔪᓂᒃ 

ᑎᒍᒥᐊᕐᑎᐅᔪᑦ ᐅᓗᕆᐊᓇᕐᑐᒦᓐᓂᖏᓐᓂᒃ ᐊᓯᐅᔨᑐᐃᓐᓴᕆᐊᕐᒪᑕ ᒥᓕᐊᖏᓐᓃᑦᑐᓂᒃ ᑮᓇᐅᔭᓂᒃ ᑐᓂᔭᐅᖃᑦᑕᕐᑐᑦ 

ᐱᔭᐅᖏᒃᑯᑎᒃ ᐊᕋᖑᑕᒫᑦ, ᐃᖃᓗᓕᕆᓂᕐᒧᑦ ᐱᓕᕆᐊᖃᕐᑐᑦ ᒪᓕᒐᓱᒃᑲᓗᐊᕐᑎᓪᓗᒋᑦ ᐊᑐᐊᒐᕐᒥᒃ. ᑖᒃᑯᐊ 

ᐱᓪᓚᑦᑖᖑᔪᒃᑯᑦ ᖃᓄᐃᓕᔪᓐᓇᕐᓂᖏᑦ ᐊᔾᔨᒌᖏᑦᑐᒥᒃ ᑐᑭᓯᔭᐅᓂᖓᓄᑦ ᐊᐅᓚᓂᖃᑦᑎᐊᕈᑕᐅᔪᓐᓇᖏᒻᒪᑕ 

ᐃᖃᓗᓕᕆᓂᕐᒧᑦ ᑭᓯᐊᓂ ᐊᑐᐊᒐᖅ ᐋᕿᑦᑎᐊᑕᐅᓚᐅᕐᑎᓪᓗᒍ ᑲᔪᓯᑦᑎᐊᕈᓐᓇᕐᓂᐊᕐᒪᑕ.  

ᓄᓇᕗᑦ ᐅᓚᒧᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᖁᔭᓇᕐᓯᓚᐅᕐᒪᑕ ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᖏᑕ 

ᐊᑐᓕᖁᔭᖏᓐᓂᒃ ᑲᔪᓯᑎᑕᐅᑐᐃᓐᓇᕐᖢᑎᒃᓗ ᑐᓂᔭᐅᖃᑦᑕᕐᓯᒪᔪᑦ ᑕᐃᒪᖓᑦ 2015. ᑕᐃᒪᐃᑎᓪᓗᒍ ᖃᐅᔨᒪᔾᔪᑕᐅᒃᒪᑦ 

ᐊᑐᐊᒐᖅ ᒫᓐᓇ ᐊᑐᕐᑕᐅᔪᖅ ᐊᔾᔨᒌᒃᑎᑦᑎᖏᓐᓂᖓᓂᒃ ᓇᓕᔫᒋᒥᒃᓗ ᐱᑎᑕᐅᖃᑦᑕᖏᓐᓂᖏᓐᓂᒃ ᖃᐅᔨᒪᔭᐅᔪᒃᑯᓪᓗ. 

ᐃᓕᓴᕆᓪᓗᒍ ᑖᓐᓇ ᐊᑐᐊᒐᖅ ᐋᕿᑦᑎᐊᕐᓯᒪᖏᓐᓂᖓ, ᐅᑭᐅᕐᑕᕐᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ 

ᐅᖃᕆᐊᒃᑲᓐᓂᕐᑐᑦ ᐱᔪᒪᔾᔪᑎᖓ ᓴᕿᑕᐅᓚᐅᖏᓐᓂᖓᓂ ᕿᓄᕐᖓᓲᑎᑦ ᐅᕙᓘᓐᓂᑦ ᐊᕋᒍᒧᑦ ᐅᓂᒃᑳᕐᓯᒪᔪᓂᒃ 

ᐱᔪᒪᓚᐅᖏᓐᓂᖏᓐᓂ ᓄᖃᖓᑎᑦᑎᓚᐅᑲᖁᓪᓗᒋᑦ ᑭᓯᐊᓂ ᐊᑐᐊᒐᖅ ᐋᕿᑦᑎᐊᓚᐅᕐᑎᓪᓗᒍ ᐱᖏᐊᒃᑲᓐᓂᕐᓂᐊᕐᓗᑎᒃ. 

ᑕᐃᒪᓐᓇᑦᑕᐅᖅ, ᐊᑐᓕᖁᔭᐅᔪᑦ ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᓐᓂᑦ ᐃᓱᒪᒋᔭᐅᖏᓚᐅᑲᒃᓗᑎᒃ ᑭᓯᐊᓂ 

ᐊᑐᐊᒐᖅ ᐋᕿᖏᐊᕐᓚᐅᕐᑎᓪᓗᒍ ᐊᑐᓕᕐᑎᑕᐅᓯᒪᓕᕐᐸᑦ.  

ᐃᑲᕋᒥᑦ ᐱᔪᒪᓂᖏᑦ ᐅᓂᒃᑳᕐᓗᑎᒃ  

ᐅᑭᐅᕐᑕᕐᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐱᔪᒪᔪᑦ ᐃᑲᕋᐅᑦ ᐊᕙᖓᓂ 30ᒥᓂᑦᒥᒃ ᐅᖃᓪᓚᒍᒪᓪᓗᑎᒃ ᑐᓂᔭᕐᒥᓂᒃ 

ᐅᖃᐅᓯᒃᓴᓂᒃ.  

 

ᖃᐅᔨᑎᑦᑎᓂᖅ:  

ᖃᐅᔨᑎᑦᑎᓯᒪᖏᑦᑐᑦ ᑕᒪᑐᒪ ᒥᒃᓵᓄᑦ ᑭᓇᒃᑯᑐᐃᓐᓇᕐᓄᑦ. ᐅᖃᐅᓯᐅᖃᑦᑕᕐᓯᒪᒐᓗᐊᕐᑐᖅ ᐊᑐᐊᒐᖅ 

ᐋᕿᖏᐊᖃᕐᓂᖓᓂᒃ ᐊᓯᖏᑦ ᐃᖃᓗᓕᕆᓂᕐᒧᑦ ᐱᓕᕆᔨᐅᔪᓄᑦ ᓄᓇᕗᑦᒥ ᑕᕆᐅᖓᓂ ᑐᓐᓂᕆᔭᐅᖃᑦᑕᕐᑐᑦ 

ᐃᖃᓗᒐᓱᒐᒃᓴᓂᒃ ᑎᒍᒥᐊᕐᑎᐅᔪᑦ ᑲᑐᔾᔨᖃᑎᒌᖏᑦ ᐊᑕᐅᓯᐊᖏᑦᑐᑦ ᐅᖃᐅᔾᔭᐅᓪᓗᑎᒃ ᐊᕋᓂ. ᑭᓯᐊᓂ, ᑖᒃᑯᐊ 

ᐅᖃᐅᓯᒃᓴᕗᑦ ᑐᓂᔭᐅᔪᑦ ᐃᓱᒪᒋᔭᑦᑎᓐᓂᑦ ᐅᑭᐅᕐᑕᕐᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᓂᖔᕐᑐᖅ ᐊᓯᖏᓐᓂᑦ 

ᐃᖃᓗᓕᕆᓂᕐᒧᑦ ᐱᓕᕆᔨᐅᔪᓂᖔᖏᑦᑐᖅ.  

 

ᐊᑐᓕᖁᔭᐅᔪᑦ:  

ᐊᑐᓕᖁᔨᕗᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑎᓕᓯᖁᓪᓗᒋᑦ ᐆᒪᔪᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ 

ᐃᖃᓇᐃᔭᕐᑎᖏᑦ ᓯᕗᓪᓕᐅᔾᔭᐅᖁᓪᓗᒍ ᐱᔭᕇᕐᑕᐅᔭᕆᐊᖃᕐᓂᖓ ᐋᕿᒋᐊᕐᑕᐅᓇᓱᒃᓂᖓ ᐊᑐᐊᒐᖅ ᑐᓂᓯᓂᕐᒧᑦ 

ᐊᑐᐊᒐᖅ ᑮᓇᐅᔭᑎᒍᑦ ᑕᕆᐅᕐᒥ ᐃᖃᓗᓕᕆᓂᖅ. ᑖᒃᑯᐊ ᐋᕿᒋᐊᖁᑕᐅᔪᑦ ᓴᕿᑕᐅᔭᕆᐊᖃᕐᑐᑦ ᐃᓚᐅᑎᑕᐅᓗᑎᒃ 

ᐃᖃᓗᓕᕆᓂᕐᒧᑦ ᐱᓕᕆᐊᖃᕐᑐᑦ ᑎᒍᒥᐊᕐᑎᐅᔪᑦ. ᐊᑲᐅᓂᕐᓴᐅᒐᔭᕐᑐᖅ, ᖃᖓᒃᑰᖓᓂᖓ ᐱᔭᕇᕐᓯᒪᔭᕆᐊᖃᕐᓗᓂ 

ᕿᓄᕐᖓᓱᒃᓚᐅᖏᓐᓂᖏᓐᓂ ᐱᔪᒪᔾᔪᑎᓂᒃ ᐊᐅᔭᖓᓂ 2018. ᒫᓐᓇᐅᓂᖓᓂ, ᐱᖁᔨᕗᒍᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᓄᖃᖓᑎᑦᑎᓚᐅᑲᒃᓗᑎᒃ ᕿᓄᕐᖓᓲᑕᐅᔪᓂᒃ ᐱᔪᒪᔾᔪᑎᓂᒃ ᐊᒻᒪᓗ ᐊᕋᒍᒧᑦ ᐅᓂᒃᑳᓕᐊᖑᔪᓂᒃ ᐊᒻᒪᓗ 

ᐱᑕᖃᕐᐸᒋᕐᑐᑦ ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᖏᑕ ᐊᑐᓕᖁᔭᖏᑦ ᐃᓱᒪᒋᔭᐅᔭᕆᐊᖃᖏᑦᑐᑦ ᑭᓯᐊᓂ 

ᐋᕿᒋᐊᕐᓯᒪᔪᑦ ᐱᔭᕇᕐᐸᑕ. 

 

ᑎᑎᕋᕐᑕᐅᔪᖅ ᐅᑯᓇᖓᑦ  ᐅᑭᐅᕐᑕᕐᑐᒥ ᐃᖃᓗᓕᕿᓂᕐᒧᑦ ᑲᑐᔾᔨᖃᑎᒌᖏᑦ Arctic Fishery 

Alliance L.P.  

1-867-927-8894 

1-709-579-3278 

 

ᐅᓪᓗᖓ:   ᓄᕕᐱᕆ  3, 2017 



ᐃᓱᒫᓗᑕᐅᔪᑦ ᑭᖑᕙᓯᒃᓂᖓᓄᑦ 
ᐋᕿᒋᐊᕐᑕᐅᔭᕆᐊᖃᕐᓂᖏᑦ ᑐᓂᔭᐅᖃᑦᑕᕐᑐᑦ ᐊᑐᐊᒐᖏᑦ 

ᑮᓇᐅᔭᑎᒍᑦ ᑕᕆᐅᕐᒥ ᐃᖃᓗᓕᕆᓂᕐᒧᑦ

ᐅᓂᒃᑳᕐᑕᐅᔪᑦ ᐅᑯᓄᖓ:
ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ - RM 004-2017



ᖃᓄᐃᓕᖓᓂᖓ

• ᐱᕈᕐᐸᓪᓕᐊᓂᖓ ᓄᓇᕗᑦ ᐃᖃᓗᓕᕆᓂᕐᒧᑦ ᐊᐅᓚᓂᖓ 

• ᐱᓕᕆᐊᒃᓴᖏᑦ ᓄᓇᕗᑦ ᐅᒪᔪᓕᕆᔨᕐᔪᐊᒃᑯᑦ ᓄᓇᕗᑦᒥ 
ᑐᓂᔭᐅᓂᖏᓐᓄᑦ ᐊᑐᐊᒐᖅ ᑮᓇᐅᔭᑎᒍᑦ ᑕᕆᐅᕐᒥ 
ᐃᖃᓗᓕᕆᓂᕐᒧᑦ

• ᐊᑐᐊᒐᖅ ᐋᕿᒋᐊᕐᑕᐅᓇᓱᒃᓂᖓᑕ ᑭᖑᕙᕆᐊᕐᓯᒪᓂᖓ ᐊᒻᒪᓗ 
ᓇᓗᓇᕿᓕᕈᑕᐅᓂᖓ ᐃᖃᓗᓕᕆᓂᕐᒧᑦ ᐱᓕᕆᔪᓄᑦ

• ᐃᓱᒫᓗᑕᐅᓂᖏᑦ ᓇᖕᒥᓂᖅ ᐅᐸᒍᑎᓗᓂ ᐱᓇᓱᒃᓂᖏᑦ 
ᑐᓂᔭᐅᕙᒃᑐᓂᒃ

• ᐃᖃᓗᓕᕆᓂᕐᒧᑦ ᖃᐅᔨᒪᔭᖃᖏᓗᐊᕐᓂᖏᑦ ᐃᖃᓗᓕᕆᓂᕐᒧᑦ 
ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᖏᓐᓂ 

• ᑐᓂᔭᐅᖃᑦᑕᕐᑐᑦ ᐊᑐᐊᒐᖏᑦ ᓇᓗᓇᖀᓂᖏ5

• ᐊᑐᓕᖁᔭᐅᔪᑦ 



ᐱᕈᕐᐸᓪᓕᐊᓂᖓ ᓄᓇᕗᑦ 
ᐃᖃᓗᓕᕆᓂᕐᒧᑦ

• ᐊᕋᒍ 20 ᐊᓂᒍᕐᑐᑦ, ᓄᓇᕗᑦ ᐃᖃᓗᓕᕆᓂᕐᒧᑦ 
ᐊᐅᓚᓂᖓ ᐱᕈᕐᓯᒪᓕᕐᑐᖅ ᓱᒃᑲᔪᒥᒃ ᐅᑯᐊᖑᔪᑦ:
• ᐱᑕᖃᕐᑎᒋᓂᖓ ᑐᓂᔭᐅᔪᓐᓇᕐᑐᑦ 
ᓇᑖᕐᓇᕐᓄᒃ ᑭᖑᖕᐸᒃᓄᓪᓗ
• ᑮᓇᐅᔭᕐᑕᖑᕙᓪᓕᐊᔪᑦ 
• ᐃᖃᓗᓕᕆᓂᕐᒧᑦ ᐱᓕᕆᔪᑦ ᐅᓄᕐᑎᒋᓂᖏᑦ
• ᐃᖃᓗᒐᓱᒃᓂᖏᑦ ᐱᔪᓐᓇᕐᑎᒋᓂᖏᑦ
• ᐃᓄᐃᑦ ᐃᖃᓇᐃᔭᕐᑎᑕᐅᓂᖏᑦ

• ᑭᓯᐊᓂ, ᐃᖃᓗᓕᕆᓂᐅᔪᑦ ᓇᖕᒥᓂᖅ ᐱᖁᑎᖃᖏᒻᒪᑕ 
ᑐᓂᔭᐅᖃᑦᑕᕐᑐᓂᒃ
• ᑲᓇᑕᒥ ᑕᐃᒪᐃᖃᑦᑕᕋᓗᐊᕐᑎᓪᓗᒋᑦ
• ᖃᐅᔨᒪᓇᖏᑦᑐᓂᒃ ᓇᓗᓇᕿᔪᓂᒃᓗ ᓴᕿᑦᑎᔾᔪᑕᐅᔪᖅ



ᐱᓕᕆᐊᒃᓴᖏᑦ 
ᐆᒪᔪᓕᕿᔨᕐᔪᐊᒃᑯᑦ

• ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᔪᑦ ᑐᓂᔭᐅᓂᖓᓄᑦ ᐊᑐᐊᒐᕐ 
ᑮᓇᐅᔭᑎᒍᑦ ᑕᕆᐅᕐᒥ ᐃᖃᓗᓕᕆᓂᕐᒧᑦ (“ᐊᑐᐊᒐᖅ”)
• ᐱᔾᔪᑎᒋᓪᓗᒍ ᓇᑖᕐᓇᐃᑦ ᐊᒻᒪᓗ ᑭᖑᖕᐸᐃᑦ, ᑭᓯᐊᓂ ᐃᖃᓘᖏᑦᑐᑦ 

• ᐊᑐᐊᒐᖅ ᑐᑭᖃᕐᑐᖅ ᓴᕿᑕᐅᓯᒪᓂᖓ 

“ᐋᔾᔨᒌᒃᑎᑕᐅᓗᓂ, ᓴᕿᔮᕐᓗᓂ ᐊᒻᒪᓗ 

ᑐᓴᐅᒪᔭᐅᓗᓂ ᐊᐅᓚᓂᖓ ᐱᔭᐅᓇᓱᒃᑎᓪᓗᒍ 

ᐊᒻᒪᓗ ᑐᓂᐅᖃᕐᑕᐅᑎᓪᓗᒋᑦ”

• ᐊᑐᓕᖁᔭᐅᔪᑦ ᑐᓂᓯᖃᑦᑕᕐᓂᖏᑦ  ᐆᒪᔪᓕᕆᔨᕐᔪᐊᒃᑯᑦ 
ᒥᓂᔅᑕᐅᔪᒧᑦ ᐃᒪᕐᒥᐅᑕᓕᕆᔨᒃᑯᓐᓄᑦ 
• ᒪᓕᒃᓗᒋᑦ ᐃᓚᖓᒍᑦ ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ 
ᑲᑎᒪᔨᖏᑦ ᕿᒥᕈᔭᐅᓂᖓ ᑐᓂᔭᐅᖃᑦᑕᕐᑐᓂᒃ ᐱᓇᓱᒃᑐᓄᑦ



ᐊᑐᐊᒐᐃᑦ ᕿᒥᕈᔭᐅᓂᖏᑦ ᐊᒻᒪᓗ 
ᑭᖑᕙᓯᒃᓂᖓ

• ᐊᑐᐊᒐᖅ ᓴᕿᑕᐅᓯᒪᔪᑦ ᐊᕋᒍᖓᓂ 2007 ᐊᒻᒪᓗ 
ᐋᕿᖏᐊᕐᑕᐅᔪᖅ ᐊᕋᒍᖓᓂ 2012
• ᑎᒍᒥᐊᕐᑎᐅᔪᑦ ᖃᐅᔨᒋᐊᕐᕕᐅᔪᑦ ᑕᒪᕐᒥᒃ ᐊᐅᓚᓂᖓᓂ

• ᑭᖑᓪᓕᕐᒥᒃ ᕿᒥᕈᔭᐅᓂᖓ ᐱᒋᐊᕐᑕᐅᔪᖅ 2016 
ᐱᔾᔪᑎᒋᓪᓗᒍ ᐊᒃᓱᕈᕐᓇᐅᑕᐅᓂᖏᓐᓄᑦ 
ᐊᑐᓕᕐᑎᓐᓇᓱᒃᓗᒍ ᐊᑐᐊᒐᖅ

• ᐆᒪᔪᓕᕆᔨᕐᔪᐊᒃᑯᑦ ᐋᕿᖏᐊᕐᓯᔪᒪᔪᑦ ᐊᑐᐊᖓᕐᒥᒃ 
ᑲᑎᒪᑎᑦᑎᓚᐅᕐᑎᓪᓗᒋᑦ

• ᑐᓴᐅᒪᑎᑦᑎᒃᑲᓐᓂᖏᑦᑐᑦ ᑕᐃᒪᖓᖅ ᐊᕋᒍ ᐅᖓᑖᓂ



ᕿᓄᕐᖓᓱᒃᓂᕐ ᐱᔪᒪᔪᓂᒃ 
ᑲᔪᓯᓂᖓ

• ᐃᖃᓗᓕᕆᓂᕐᒧᑦ ᐱᓕᕆᔨᐅᔪᑦ ᐃᓱᒪᔪᑦ 
ᕿᓄᖓᓱᒃᑐᖃᖁᔨᓇᑎᒃ ᐊᑐᐊᒐᖅ ᕿᒥᕈᔭᐅᓂᖓᓂ

• ᑭᓯᐊᓂ, ᒪᕐᕉᒃ ᕿᓄᕐᖓᓲᑏᒃ ᐱᔪᒪᔪᓂᒃ ᐊᒻᒪᓗ 
ᐊᑕᐅᓯᖅ ᐊᕋᒍᒥ ᐅᓂᒃᑳᕐᓯᒪᔪᓂ ᐊᕋᒍᒥᑦ

• ᐊᑐᓕᖁᔭᐅᔪᑦ ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ 
ᑲᑎᒪᔨᖏᑕ ᐊᑐᓕᖁᔭᖏᓐᓂᒃ ᒪᓕᓚᐅᖏᑦᑐᑦ 
ᐱᓇᓱᒃᑐᓄᑦ ᐊᒻᒪᓗ ᐃᓕᖁᓯᐅᖏᓐᓇᕐᑐᒥᒃ 
ᑲᔪᓯᑎᑦᑎᑐᐃᓐᓇᕐᑐᑦ
• ᐊᕋᒍᒥ ᐅᓂᒃᑳᓕᐊᖑᔪᑦ ᐊᐅᓚᓂᖓ ᑲᔪᓰᓐᓇᕐᑐᖅ 
ᓱᓕ



ᑕᐃᒪᓐᓇᑦᑕᐃᓐᓇᓕᖏᓐᓂᖓ 
ᐃᖃᓗᓕᕆᓂᖅ

• ᐋᕿᒃᓱᐃᓪᓗᓂ ᐱᓇᓲᑎᒥᒃ ᐊᑯᓂᐅᖕᒪᑦ ᐊᒻᒪᓗ 
ᐃᖃᓇᐃᔭᕐᑎᓂᑦ ᐊᑐᕐᓗᓂ ᐱᔭᕆᐊᖃᕐᒪᑦ 
ᐃᖃᓗᓕᕆᔨᐅᔪᑦ
• ᐃᖃᓗᓕᕆᓂᐅᑦ ᐊᓯᐊᓂᒃ ᐱᓕᕆᐊᖃᓕᕐᓇᕐᒪᑦ

• ᐊᑐᓂ ᐱᓇᓲᑕᐅᔪᑦ ᓴᕿᑦᑎᖃᑦᑕᕐᒪᑕ ᐅᓗᕆᐊᓇᕐᑐᒥᒃ 
ᐊᓯᐅᔨᑐᐃᓐᓇᕆᐊᖃᕐᓂᖏᓐᓂᒃ ᐱᓯᒪᔭᕐᒥᓂᒃ ᑐᓂᔭᐅᔪᓂᒃ 

• ᑕᓐᓇ ᑕᐃᒪᐃᑦᑑᓂᖓ ᓄᓇᕘᒻᑐᐊᖑᔪᖅ



ᑕᐃᒪᓐᓇᑦᑕᐃᓐᓇᓕᖏᓐᓂᖓ 
ᐊᑭᓕᐅᑕᐅᓯᒪᔪᓄᑦ

• ᐅᓄᕐᓂᕐᓴᐃᑦ ᓄᓇᕘᒥ ᑮᓇᐅᔭᒃᓴᕐᕕᖃᕐᑐᑦ ᐊᑭᓕᓯᒪᒃᒪᑕ 
ᐊᑐᕐᓯᒪᓪᓗᑎᒃᓗ ᑮᓇᐅᔭᒐᓴᒃᓂᒃ ᒥᓕᐊᓂᒃ ᐅᒥᐊᕐᔪᐊᓄᑦ 
ᐊᓯᖏᓐᓄᓪᓗ ᐱᖁᑎᕐᔪᐊᓄᑦ

• ᓂᐅᕕᕐᑕᐅᔪᓐᓇᕐᓯᖃᑦᑕᕐᒪᑕ 

ᐅᒃᐱᕆᔭᐅᓪᓗᑎᒃ ᑐᓂᔭᐅᖃᑦᑕᕐᑐᑦ 

ᐃᖃᓗᒃᑕᐅᔪᓐᓇᕐᑐᓂᒃ ᑎᒍᒥᐊᕐᑎᐅᔪᑦ 

ᐊᒻᒪᓗ ᐊᑐᕐᑐᐊᕐᑎᑦᑎᔨᐅᔪᑦ 

ᑐᓂᔭᐅᖃᑦᑕᕐᑐᓂᒃ 

ᑕᐃᒪᐃᖏᓐᓇᕐᓂᐊᕋᓱᒋᔭᐅᓪᓗᓂ 

ᐊᑐᐊᒐᐃᑦ ᒪᓕᒃᑕᐅᑐᐊᕈᑎᒃ

• ᐊᑐᐊᒐᐃᑦ ᕿᒥᕈᔭᐅᑎᓪᓗᒋᑦ, ᑐᓂᔭᐅᖃᑦᑕᕐᑐᑦ 
ᑕᐃᒪᐃᖏᓐᓇᕐᓂᐊᕐᒪᖓᑕ ᖃᐅᔨᒪᔭᐅᖃᑦᑕᖏᑦᑐᑦ



ᐃᓱᒫᓗᑕᐅᔪᑦ ᓇᖕᒥᓂᖅ 
ᕿᓄᕐᖓᓱᖃᑦᑕᕐᑎᓪᓗᒋᑦ 

ᐱᒃᑲᓐᓂᕈᒪᔪᑦ
• ᐃᓚᖏᑦ ᑎᒍᒥᐊᕐᑎᐅᔪᑦ ᑐᓂᔭᐅᔪᓂᒃ ᕿᓂᓕᕐᒪᑕ 
ᐊᓯᐊᒍᑦ ᐱᒃᑲᓐᓂᕈᑎᒃᓴᓂᒃ ᑐᓂᔭᐅᖃᑦᑕᕐᑐᓂᒃ

• ᕿᓄᕐᖓᓱᒃᑐᖃᓚᐅᕐᑐᖅ ᐊᑕᐅᓯᕐᒥᒃ 
ᐃᖃᓗᕆᔨᐅᔪᒥᒃ ᐆᒪᔪᓕᕆᔨᕐᔪᐊᒃᑯᓐᓄᑦ ᓯᑎᐱᕆᒥ 
(RM 003-2017)

• ᑐᕋᒐᖃᕐᖢᓂ “ᐊᖏᕐᑎᓇᓱᒃᓗᒋᑦ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐊᖏᓂᕐᓴᒥᒃ ᑐᓂᔭᐅᔪᒪᓂᕗᑦ ᐱᔪᒪᓂᕗᑦ 
ᓱᓕᓂᖓᓂᒃ ᐱᔭᕆᐊᖃᕐᓚᕆᒃᓂᑦᑎᓐᓂᒃ”



ᐱᒃᑲᓐᓂᕐᕕᖃᖏᓐᓂᖓ

• ᑐᓂᓯᓂᐅᔪᖅ ᐊᐅᓚᓂᖓ ᐱᒃᑲᓐᓂᕐᕕᖃᖏᑦᑐᖅ

• ᐊᑕᐅᓯᕐ ᑎᒍᒥᐊᕐᑎᐅᔪᖅ ᐊᖏᓂᕐᓴᒥᒃ ᐱᓇᓱᒃᑯᓂ, 
ᐊᑕᐅᓯᖅ ᐊᑕᐅᓯᐅᖏᑦᑐᕐᖣᓐᓃᑦ ᑮᓇᐅᔭᒃᓴᐅᑎᓖᑦ 
ᐊᓯᐅᔨᒐᔭᕐᑐᑦ ᑐᓂᔭᐅᓯᒪᔪᓂᒃ

• ᑎᓴᒪᐃᑦ (4) ᑎᒍᒥᐊᕐᑎᐅᔪᑦ ᐊᒻᒪᓗ ᓄᑖᖑᔪᖅ 
ᐃᖃᓗᓕᕆᓂᕐᒧᑦ ᐱᖏᐊᕐᑎᑕᐅᓯᒪᔪᖅ 
ᓵᓚᒋᖃᑦᑕᐅᑎᓇᓱᒃᑐᑦ



ᐃᓱᒫᓗᑕᐅᔪᑦ ᓇᖕᒥᓂᖅ 
ᕿᓄᕐᖓᓱᖃᑦᑕᕐᑎᓪᓗᒋᑦ 

ᐱᒃᑲᓐᓂᕈᒪᔪᑦ
• ᓇᖕᒥᓂᖅ ᕿᓄᕐᖓᓱᖃᑦᑕᕐᑐᑦ ᐅᐸᒍᑎᓪᓗᑎᒃ 
ᐆᒪᔪᓕᕆᔨᕐᔪᐊᒃᑯᓐᓄᑦ ᑲᑎᒪᑎᓪᓗᒋᖅ ᐊᑐᐊᒐᕐᒥᒃ 
ᓱᕙᓕᑭᐊᖑᕐᑎᑦᑎᖃᑦᑕᕐᑐᑦ

• ᐊᖏᕐᑕᐅᖑᓂ ᕿᓄᕐᖓᓱᒃᑐᖅ ᑲᑎᒪᔨᓄᑦ ᐃᓚᔭᐅᓗᓂ 
ᑐᓂᔭᐅᓯᒪᔪᑦ, ᑐᑭᓯᔾᔪᑕᐅᓂᐊᕐᑐᖅ ᐊᑐᐊᒐᖅ 
ᓴᓂᖁᑕᒃᓴᐅᓂᖓᓂᒃ

• ᐅᑭᐅᕐᑕᕐᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐱᖁᔨᔪᑦ 
ᐃᓕᓴᕆᔭᐅᖁᓪᓗᒍ ᖃᐅᔨᒪᔭᐅᖁᓪᓗᒍᓗ ᐅᓗᕆᐊᓇᕐᓂᖓᓂᒃ ᓇᖕᒥᓂᖅ 
ᐅᐸᒍᑎᓗᑎᒃ ᕿᓄᕐᖓᓱᖃᑦᑕᕐᓂᖅ ᐱᒃᑲᓐᓂᕈᒪᔪᑦ



ᐃᖃᓗᓕᕆᓂᕐᒥᒃ ᖃᐅᔨᒪᔭᖃᕆᐊᖃᕐᓂᖏᑦ 
ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ 

ᑲᑎᒪᔨᖏᑦ

• ᐱᑕᖃᕐᐸᒋᕐᑐᑦ ᒫᓐᓇ ᐊᑐᕐᑕᐅᔪᖅ ᐊᑐᐊᒐᖅ 
ᐱᔭᕆᐊᖃᕐᑎᑦᑎᒃᒪᑦ ᒐᕙᒪᒃᑯᑦ ᓄᓇᓄᑦ ᐊᒻᒪᓗ ᓄᓇᕗᑦ 
ᑐᙵᕕᒃᑯᑦ ᐊᑐᓂ ᑎᒃᑯᐊᕐᓯᓗᑎᒃ ᑲᑎᒪᔨᐅᖃ 
ᑕᐅᓂᐊᕐᑐᒥᒃ “ᐃᖃᓗᓕᕆᓂᕐᒥᒃ ᖃᐅᔨᒪᓂᖃᕐᑐᒥᒃ”

• ᖃᐅᔨᒪᓂᖓ ᐃᓕᖁᓯᐅᔪᒥᒃ ᐃᖃᓗᓕᕆᓂᕐᒥᒃ 
ᐱᓪᓚᕆᐅᕗᖅ ᐋᔾᔨᒌᒃᑎᑎᓂᒃᑯᑦ 

ᕿᒥᕈᓂᖃᕐᓗᓂ

• ᒫᓐᓇ ᑲᑎᒪᔨᐅᔪᑦ ᐃᖃᓗᓕᕆᓂᕐᒧᑦ 

ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᖏᑦ 

ᒪᓕᒃᓯᒪᖏᑦᑐᖅ ᑖᓱᒥᖓ ᐱᔭᕆᐊᖃᕐᓂᖓᓂᒃ



ᐱᓪᓚᕿᐅᔪᖅ ᐃᖃᓗᓕᕆᓂᕐᒥᒃ 
ᖃᐅᔨᒪᓂᖓ

• ᓄᓇᕘᒻᒥ ᓇᑕᕐᓇᐃᑦ ᐊᒻᒪᓗ ᑭᖑᖕᐸᐃᑦ 
ᑐᓂᐅᔭᖃᑦᑕᕐᑐᖅ ᑮᓇᐅᔭᕐᑖᕈᑕᐅᖃᑦᑕᕐᒪᑕ 100 
ᒥᓕᐊᓐ ᐊᕋᒍᑕᒫᑦ ᑮᓇᐅᔭᕐᑖᕆᔭᐅᓪᓗᓂ
• ᐃᖃᓗᓕᕆᔨᐅᔪᑦ ᐊᑐᕐᓯᒪᔪᑦ ᒥᓕᐊᓂᒃ ᑭᓇᐅᔭᓂᒃ

• ᕿᒥᕈᔭᐅᓂᖏᑦ ᐊᐅᓚᓂᖓ ᑮᓇᐅᔭᑎᒍᑦ 
ᐸᕐᓇᐅᑎᖏᑦ ᐃᓗᓕᖃᐅᕐᑎᓪᓗᒋᑦ 
ᐱᑐᐃᓐᓇᐅᖏᑦᑐᓂᒃ ᐱᔭᕆᑐᔪᖅ

• ᐊᑐᓕᖁᔭᐅᔪᑦ ᒥᑭᒃᓕᒋᐊᖁᔨᓗᑎᒃ 
ᑐᓂᔭᐅᖃᑦᑕᕐᑐᓂᒃ ᐱᐅᔪᓐᓃᕈᑕᐅᔪᓐᓇᕐᑐᖅ



ᑐᓂᔭᐅᖃᑦᑕᕐᑐᑦ ᐊᑐᐊᒐᖏᑦ 
ᑐᑭᓯᓇᖏᓗᐊᕐᑐᑦ

• ᑕᒪᕐᒥᒃ ᑎᒍᒥᐊᕐᑎᐅᔪᑦ ᐊᖏᖃᑎᒌᒃᓯᒪᔪᑦ 
ᑐᓂᔭᐅᖃᑦᑕᕐᑐᑦ ᐊᑐᐊᒐᖏᑦ 

ᒪᓕᒃᓯᒪᖏᓗᐊᕐᓂᖏᓐᓂᒃ ᑐᕋᒐᐅᔪᒥᒃ

• ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ 
ᑲᑎᒪᔨᖏᑦ ᓂᕈᐊᕐᓯᒪᔪᑦ ᓇᖕᒥᓂᖅ 
ᑐᑭᓕᐅᕿᓪᓗᑎᒃ 
ᐋᕿᒃᓯᓪᓗᑎᒃ ᐊᑐᐊᒐᕐᒥᒃ. 

• ᐋᕿᒃᑕᐅᔪᑦ ᑐᓴᐅᒪᓇᖏᓗᐊᕐᓂᖏᑦ ᐊᒻᒪᓗ 
• ᐃᓛᓐᓂᑦ ᐊᔾᔨᒌᖃᑦᑕᖏᓐᓂᖏᑦ



ᑐᓂᔭᐅᖃᑦᑕᕐᑐᑦ ᐊᑐᐊᒐᖏᑦ 
ᑐᑭᓯᓇᖏᓗᐊᕐᑐᑦ

• ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ 

ᑲᑎᒪᔨᖏᑦ ᑐᑭᓕᐊᖏᑦ ᐃᓛᓐᓂᑦ 

ᐊᔾᔨᒋᔭᐅᖃᑦᑕᖏᑦᑐᑦ ᑎᒍᒥᐊᕐᑎᐅᒧᑦ 

ᑐᑭᓯᐅᒪᔭᖏᓐᓂᑦ

• ᐊᑐᓕᖁᔨᔾᔪᑎᓂᒃ ᓴᕿᑕᐅᔪᑦ 

ᐃᖃᓗᓕᕆᔨᐅᔪᓄᑦ ᐅᓗᕆᐊᓇᕐᑐᒥᔾᔪᑕᐅᔪᑦ 
ᐊᓯᐅᔨᑐᐃᓐᓇᕆᐊᖃᕐᓂᖏᓐᓂᒃ ᒥᓕᐊᓂᒃ 

ᑮᓇᐅᔭᓂᒃ ᐊᕋᒍᑕᒪᑦ

• ᐱᓗᐊᕐᓂᕆᔭᖓ ᑕᐃᒪᐃᓐᓇᑦᑕᐃᓐᓇᓕᖏᓐᓂᖓ 
ᑐᓂᔭᐅᖃᑦᑕᕐᑐᑦ ᐊᑐᐊᒐᖏᑦ ᒫᓐᓇᐅᔪᖅ



ᐊᑐᓕᖁᔭᐅᔪᑦ 

• ᓯᕗᓪᔨᐅᔭᐅᓗᓂ ᐱᔭᕆᕐᑕᐅᓂᖓ ᐋᕿᒋᐊᕐᑕᐅᓂᕐᒧᑦ 
ᐊᐅᓚᓂᖓ ᐊᑐᐊᒐᐅᑦ
• ᑐᕋᒐᖃᕐᓗᑎᒃ ᕿᓄᕐᖓᓲᑎᑦ ᐱᔪᒪᔾᔪᓂᒃ ᓴᕿᑕᐅᓗᑎᒃ 
ᐋᕿᒋᐊᕐᓯᒪᓕᕐᑎᓪᓗᒍ ᐊᑐᐊᒐᖅ ᐊᐅᔭᖓᓂ 2018

• ᐊᓯᓪᓕᕐᑕᐅᔪᑦ ᖃᐅᔨᒪᑎᑦᑎᓯᒪᓗᑎᒃ ᐃᖃᓗᓕᕆᓂᕐᒧᑦ 
ᐱᓕᕆᔨᐅᔪᓂᒃ ᐊᓯᖏᓐᓂᒃᓗ ᖃᐅᔨᒪᔭᕆᐊᓕᒃᓂᒃ 
ᑎᒍᒥᐊᕐᑎᐅᔪᓂᒃ

• ᓄᖃᖓᑎᑕᐅᓚᐅᑲᒃᓗᑎᒃ ᕿᓄᕐᖓᓲᑎᑦ ᐱᔪᒪᔪᓂᒃ 
ᐊᒻᒪᓗ ᐊᕋᖑᒧᑦ ᐅᓂᒃᑳᓕᐊᖑᔪᓂᒃ ᑭᓯᐊᓂ 
ᐋᕿᒃᒋᐊᕐᑕᐅᓚᐅᕐᑎᓪᓗᒍ ᐊᖏᕐᑕᐅᓯᒪᓕᕐᐸᓪᓗ
• ᒫᓐᓇᐅᓂᖓᓂ, ᐃᖃᓗᓕᕿᓂᕐᒧᑦ ᐅᖃᐅᔾᔨᒋᐊᕐᑎᑦ 
ᑲᑎᒪᔨᖏᑦ ᐊᑐᓕᖁᔭᖏᑦ ᐃᓱᒪᒋᔭᐅᖏᓚᐅᑲᒃᓗᑎᒃ 
ᑭᓯᐊᓂ ᐊᑐᐊᒐᐃᑦ ᐊᔾᔨᒌᒃᑎᑦᑎᓂᕐᒥᒃ, 
ᑐᕋᒐᖃᑦᑎᐊᕐᑐᒥᒃ ᐊᒻᒪᓗ ᑐᓴᐅᒪᓇᕐᑐᒥᒃ 
ᐋᕿᒃᓯᒪᓕᕐᐸᑕ. 



ᖁᔭᓐᓇᒦᒃ 

ᐊᐱᖁᑎᒃᓴᐃᑦ?


